
Për: 
Redaksia

Gazeta Shekulli

Rr. Don Bosko, Vila e Reja, 

Tiranë
3 Gusht 2005
Su: Letër redaksisë së Gazetës Shekulli

E dashur redaksi,

Ne Forumi Musliman i Shqipërisë, jemi një organizatë jo – qeveritare, misioni i së cilës është lufta kundër racizmit dhe islamofobisë, dhe ruajtja dhe përmirësimi i imazhit të Islamit dhe muslimanëve në Republikën e Shqipërisë dhe në botë. Pasi në Shqipëri një pjesë e mirë e mediave tona, shpesh i kalojnë caqet e etikës dhe shkruajnë në mënyrë të papërgjegjshme, pjesë e misionit të organizatës sonë është edhe monitorimi i mediave të shkruara.

Për Gazetën Shekulli, Forumi ynë rezervon një respekt të veçantë, pasi ne mendojmë se ju jeni një nga shembujt më pozitivë të mediave të përgjegjëshme në Shqipëri. 

Megjithatë në numrin tuaj të datës 2 Gusht 2005, të titulluar: “Shuhet mbreti i Arabisë Saudite”, në faqen 21, të shkruar nga Eva Kushova, ne kemi vënë re disa shënime jo të sakta në lidhje me figurën e të ndjerit, mbretit të Arabisë Saudite, Fahd ibn Abdul Aziz i cili ndërroi jetë më 1 Gusht 2005. 
Në shkrimin në fjalë, mbretit Fahd ibn Abdul Aziz, emri i është keqshkruar në disa vende, nga Fahd në Fad, dhe për më tepër në seksionin “pasaporta” që është në mes të faqes ai aludohet të ketë qënë ‘Kujdestar i dy Kishave të Shenjta’, kur në fakt ai ka qënë ‘Kujdestar i Dy Xhamive të Shenjta’ që janë faltoret e Mekës dhe Medinës. Megjithatë një nga fjalitë më problematike për mendimin tonë, lexohet në fund të seksionit ‘pasaporta’ kur për mbretin Fahd aludohet të ketë qënë kontribues në zgjerimin e organizatës terroriste Al – Kaeda, pasi – shkruhet – Bin Laden është afarist i lindur në Arabinë Saudite.
Për sa më lartë ne mendojmë se aludimi i kontribuimit të mbretit Fahd në zgjerimin apo qoftë edhe krijimin e Al – Kaedës është i pasaktë, pasi Bin Ladeni edhe pse ka qënë shtetas saudit nuk është në asnjë mënyrë përfaqësues i Mbretërisë së Arabisë Saudite dhe për më tepër mbretit Fahd apo fesë Islame. I ndjeri mbret Fahd ka qënë një monark i përgjegjshëm i cili jetën e tij i’a ka dedikuar modernizimit të Mbretërisë së Arabisë Saudite dhe ndërtimit të marrëdhënieve sa më pozitive ndërmjet qytetërimit Islam dhe atij perëndimor. Për këtë arsye, ne mendojmë se aludimi që mbreti Fahd ka kontribuar në zgjerimin e Al – Kaedës është i gabuar, dhe për më tepër në këto momente zije për popullin saudit dhe muslimanët e botës, aludimi i gabuar se mbreti Fahd ka kontribuar në zgjerimin e Al – Kaedës, shkakton dhimbje në vend të ngushëllimit.
Ne shpresojmë që vërejtjet tona do të merren në konsideratë dhe do të bëni korrigjimet e duhura.

Ju faleminderit,

Forumi Musliman i Shqipërisë
PAGE  
Rruga Llazi Miho, P. 5, Ap. 17, Kombinat, Tirana, Albania, Email: info@forumimusliman.org 

